Долбоор
“Массалык маалымат каражаттары жөнүндө” 

Кыргыз Республикасынын Мыйзамына өзгөртүүлөрдү киргизүү тууралуу” Кыргыз Республикасынын Мыйзамы
1-берене
“Массалык маалымат каражаттары жөнүндө” Кыргыз Республикасынын Мыйзамына (1992-жылдын 4-августундагы № 99 “Эркин Тоо” гезетасы) төмөнкүдөй өзгөртүүлөр киргизилсин:

1. 3-статья төмөнкүдөй редакцияда баяндалсын:

“3-статья. Массалык маалымат каражаттарынын иши жана каржылоо булактары

Өздөрүнүн органдарынын жана журналисттердин атынан чыккан массалык маалымат каражаттары ушул Мыйзамда жана Кыргыз Республикасынын башка мыйзамдарында каралган чектөөлөрдөн тышкары, төмөнкүлөрдү чектөөсүз жүзөгө ашырууга укуктуу:

- массалык маалыматты издөөгө, алууга, чыгарууга жана таратууга;
- массалык маалымат каражаттарынын продукциясын чыгаруу жана таратуу үчүн арналган техникалык түзүлүштөрдү жана жабдууларды, чийки заттарды жана материалдарды даярдоого, сатып алууга, сактоого жана эксплуатациялоого.

Массалык маалымат каражаттарынын продукциясы деп мезгилдүү басылманын өзүнчө номеринин тиражы же тиражынын бир бөлүгү, телеканалдын, радиоканалдын, радиопрограмманын, телепрограмманын, кинохроникалык программанын өзүнчө чыгарылышы, программанын аудио- же видео жазуусунун тиражы же тиражынын бир бөлүгү, мезгилдүү басылманын тармактык (интернет) версиясынын өзүнчө чыгарылышы же жаңыланышы, башка массалык маалымат каражатынын өзүнчө чыгарылышы түшүнүлөт.
Массалык маалымат каражатынын продукциясын таратуу деп мезгилдүү басма сөз басылмасын сатуу, жазылуу, жеткирүү, таркатып берүү, программанын аудио- же видео жазуулары, телеканалды, радиоканалды берүү (телекөрсөтүү, радио берүү), тиешелүү түрдө телеканалдын, радиоканалдын курамында телепрограмманы, радиопрограмманы берүү, кинохроникалык программаны көрсөтүү, мезгилдүү басылманын тармактык (интернет) версиясына  жетүүнү берүү, таратуунун башка ыкмалары түшүнүлөт.
Редакцияны кошпогондо массалык маалымат каражатынын продукциясын таратуучу катары редакция, анын ыйгарым укуктуу адамы, басып чыгаруучу менен келишим боюнча же башка мыйзамдуу негизде иштеген ар кандай жеке же юридикалык жак болушу мүмкүн.
Массалык маалымат каражаттарынын иши алардын продукцияларын сатуунун жана башка акы төлөнүүчү кызмат көрсөтүүлөрдүн эсебинен, ошондой эле уюштуруучулардын, демөөрчүлөрдүн каражаттарынын жана Кыргыз Республикасынын мыйзамдарында тыюу салынбаган башка түшүүлөрдүн эсебинен жүргүзүлөт. Мында чет өлкөлүк жеке жана/же юридикалык жактардын, ошондой эле Кыргыз Республикасында катталган капиталга чет өлкөлүк катышуусу менен юридикалык жактардын эсебинен массалык маалымат каражатын каржылоонун үлүшү каржылоонун жылдык көлөмүнүн жыйырма пайызынан ашпоого тийиш.

Купуя булактардан массалык маалымат каражаттарын каржылоо максатында акча каражаттарын жана башка мүлктү алууга тыюу салынат.”.
2. 5-статья төмөнкүдөй редакцияда баяндалсын:

“5-статья. Массалык маалымат каражаттарын уюштурууга укук

Массалык маалымат каражаттарын уюштурууга укук мамлекеттик органдарга, саясий партияларга, башка юридикалык жактарга, ошондой эле Кыргыз Республикасынын граждандарына таандык.

Төмөнкүлөр уюштуруучу болуп чыга албайт:

- он сегизге жашы жете элек же соттун өкүмү боюнча эркиндигинен ажыратуу жеринде жазасын өтөп жаткан же сот тарабынан аракетке жөндөмсүз деп табылган Кыргыз Республикасынын гражданы;

- мурда массалык маалымат каражатынын уюштуруучусу катары чыгып, анын чыгарылышы соттун чечими менен токтотулган, массалык маалымат каражатын уюштуруучу граждан - соттун массалык маалымат каражатынын чыгарылышын токтотуу жөнүндө чечими күчүнө кирген күндөн тартып үч жыл бою;
- массалык маалымат каражатын өндүрүү жана чыгаруу менен байланышкан иш жүргүзүүгө укуктан белгиленген тартипте сот тарабынан ажыратылган граждан;

- мыйзамга ылайык сот тарабынан иштөөгө тыюу салынган саясий партия, коомдук бирикме.
Чет өлкөлүк жеке жана юридикалык жактар, граждандыгы жок адамдар түз же кыйыр түрдө массалык маалымат каражатынын менчик ээси болгон юридикалык жактын акцияларынын (үлүшүнүн) жыйырма пайызынан ашыгына ээлик кылууга, пайдаланууга, тескөөгө жана (же) башкарууга тыюу салынат.

Массалык маалымат каражаты ушул статьяда белгиленген талаптарга жооп берген бир, ошондой эле бир нече уюштуруучу тарабынан түзүлүшү мүмкүн.
Мамлекеттик органдарга коомдук бирикмелер жана граждандар менен биргелешип массалык маалымат каражаттарын түзүүгө жол берилбейт, буга Кыргыз Республикасынын мыйзамдарында каралган учурлар кирбейт.”.

2-берене
Ушул Мыйзамга ылайык массалык маалымат каражаттарынын уюштуруучусу катары чыга албаган, Кыргыз Республикасынын аймагында иштеп жаткан массалык маалымат каражаттарынын уюштуруучусу болуп саналган адамдар ушул Мыйзам күчүнө кирген учурдан тартып бир жылдын ичинде массалык маалымат каражаттарын каттоо чөйрөсүндөгү Кыргыз Республикасынын мыйзамдарында белгиленген тартипте аларды ээликтен ажыратууга милдеттүү.

Ушул Мыйзам күчүнө кирген учурдан тартып уюштуруучуларынын курамы, уставдык капиталдагы үлүшү өзгөргөндүгүнө байланыштуу бир жылдын ичинде белгиленген тартипте кайра каттоодон өтпөгөн массалык маалымат каражаттары массалык маалымат каражаттарын каттоо функцияларын жүзөгө ашыруучу мамлекеттик органдын тиешелүү арызынын негизинде сот тарабынан мажбурлап жоюлууга тийиш.

3-берене
Ушул Мыйзам расмий жарыяланган күндөн тартып 15 күн өткөндөн кийин күчүнө кирет.

Кыргыз Республикасынын Өкмөтү үч айлык мөөнөттө өзүнүн ченемдик укуктук актыларын ушул Мыйзамга ылайык келтирсин.
Кыргыз Республикасынын

